
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)    
А. Почетна проценка на влијанието на регулативата   
1. Кои се главните проблеми? 
Законот за работните односи  („Сл. весник на РМ“ бр. 62/2005, 106/2008, 161/2008114/2009, 130/200950, 2010, 52/2010, 124/2010 и 47/2011)  од дискриминација подеднакво ги штити двете најреферентни категории на субјекти: кандидатите за вработување и работниците. При тоа ЗРО, дискриминацијата може да се појави како во фазата на вработување (објавувањето на јавниот оглас, утврдувањето на условите за вработување и селекцијата на кандидатот за вработување), така и во текот на работниот однос, при остварувањето на различните права (одмори, отсуства, плати и слично). Кандидатите за вработување и работниците се заштитени во однос на повеќе основи. Членот 6 од ЗРО, којшто се однесува на забрана на дискриминацијата, утврдува дека работодавачот не смее барателот на вработување (во понатамошниот текст: кандидат за вработување) или работникот, да го става во нееднаква положба заради расно или етничко потекло, бојата на кожата, полот, возраста, здравствената состојба, односно инвалидност, религиозното, политичко или друго убедување, членување во синдикатите, националното или социјалното потекло, статус на семејството, имотната состојба, половата насоченост или заради други лични околности. ЗРО, изрично ја пропишува и обврската на работодавачите за еднаков третман и еднакви можности меѓу мажите и жените по различни основи.  
Горенаведеното и останатите одредби во Глава V од ЗРО, не упатуваат на изрична одредба, која се однесува на забрана на дискриминација на жените во случај на бременост, раѓање и родителство. 
Забраната на дискриминација во член 6 е општа и опфаќа повеќе различни основи  вклучувајќи ги и одредбите за забрана на дискриминација по основ на пол и по основ на здравствена состојба. Овие два основа на дискриминација се најблиску до забраната на дискриминација на жените во случај на бременост, раѓање и родителство.

Сите мерки предвидени со овој закон или друг закон и одредбите на овој или на другите закони, колективните договори и договорите за работа кои се однесуваат на посебната заштита и помош на определена категорија на работници, а посебно на оние за заштита на инвалидите, постарите работници, бремените жени и жените кои користат некое од правата од заштита на мајчинството, како и одредбите кои се однесуваат на посебните права на родителите, посвоителите и штитениците не се сметаат за дискриминација ниту смеат да бидат основа за дискриминација.

И покрај постоењето на одредба со ваква содржина, маргиналноста на одредбата за заштита од дискриминација на работничките во случај на бременост и мајчинство, како составен дел од член со друга содржина, ја зацврстуваат потребата од формулирање на нова одредба со единствена наменска цел.

Оттука, потребно е да се утврди посебна одредба за забрана на дискриминација на жените поради бременост и мајчинство во Глава Ι, со која дополнително ќе се зајакне заштитата на жените од овој облик на дискриминација.

2. Кои се можните решенија (опции)? Кои регулаторни или нерегулаторни мерки би можеле да се разгледаат?
Во текот на подготовката на предложените измени и дополнувања на Законот за работните односи беа земени во предвид решенијата содржани во Законот за спречување и заштита од дискриминација и  Законот за еднакви можности на мажите и жените.
3. Кои се засегнатите страни кои ќе бидат вклучени во процесот на проценка на влијанието на регулативата?   
     - Извршени се анализи за законското регулирање на дискриминацијата во областа на трудовото законодавство во други држави.
.
Б. Планирање на потребната работа за проценка на влијанието на регулативата      
1. Кои информации и податоци се веќе достапни? – Законот за работните односи  („Сл. весник на РМ“ бр. 62/2005, 106/2008, 161/2008114/2009, 130/200950, 2010, 52/2010, 124/2010 и 47/2011) Законот за спречување и заштита од дискриминација  („Сл. весник на РМ“ бр. 50/2010 )и  Законот за еднакви можности на мажите и жените(„Сл. весник на РМ“ бр. 6/2011 ) и решенија содржани во законодавствата на други држави.
2. Кои дополнителни информации и податоци треба да се соберат? -Не се потребни дополнителни информации во врска со преложените измени и  дополнувања на законот.   
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)? -Направена е иницијална проценка на влијанието на регулативата.   
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
-Нема да се  формира посебна меѓуресорска група, бидејќи во меѓувреме се вршени консултации со одделните органи, служби и институции.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?   
-Извршени се претходни согледувања и не се предвидуваат дополнителни активности за проценка на влијанието на регулативата.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

-Не се планира вклучување на надворешни консултанти, бидејќи ќе се вклучат експерти од областа на трудовото право од Република Македонија
Кога предлог законот и преоценката на влијанието на регулативата ќе бидат поднесени до Генералниот секретаријат?

- Октомври 2012
Г. Ресурси    
1. Кои се планираните човечки и/или финансиски ресурси за спроведување на процената на влијанието на регулативата и финализирање на предлог законот ?
- За спроведување на Предлог Законот за изменување и дополнување на Законот за работните односи не се потребни дополнителни финансиски ресурси, односно  ќе се користат постојните човечки ресурси  во Министерството за труд и социјална политика 

